
1. Malaga le Sui Palemia i Saina.

Ua faamaonia e le Kapeneta le auai atu o le Afioga i le Sui Palemia, Misa 
Telefoni ma le Ofisa Sili o le Pulega mo Tagata Tafafao Maimoa mai Fafo, 
Matatamalii Sonja Hunter, e tali i le valaaau a le Malo o Saina mo le asia o 
tapenaga o le faaaliga o le EXPO2010 lea o le a faataunuuina i Shanghai i Saina, 
faatasi ai ma le faaaliga faalauiloa a Saina i Kunming lea o le a faataunuuina i le 
aso 18 - 22 o Novema 2009.

E pei ona fuafuaina o le a auai muamua atu le Afioga i le Sui Palemia ma le Ofisa 
Sili o Pulega i se asiasiga e maimoaina ai tapenaga ua faia e le Malo o Saina mo le 
aga’i atu i le faataunuuina o le Faaaliga Faavaomalo ua taua o le EXPO2010. I le 
mae’a ai o lenei asiasiga, ua faamoemoe le aumalaga o le a auai atu i le Faaaliga 
Faalauiloa a Saina mo Ofisa o Faigamalaga Faavaomalo.

E faamoemoe o le a toe taliu mai le faigamalaga i le aso 24 o Novema 2009.

Deputy Prime Minister travels to China.

Cabinet has approved the attendance by the Deputy Prime Minister Hon. Misa 
Telefoni and Chief Executive Officer of the Samoa Tourism Authority
Matatamalii Sonja Hunter, to represent Samoa on the Inspection Tour for the 
EXPO2010 in Shanghai, China, follow by their participation of the China 
International Travel Mart in Kunming, China, from the 18th - 22 November 2009.

The Samoa delegation will be witnessing preparation by the Government of China 
towards the EXPO2010. This Exposition is an International Annual Event which 
attracts tourists from around the world. It aims at representing the common 
wish of the whole humankind for better living in future urban environments. The 
delegation will attend the China International Travel Mart to be held in Kunming 
after the Tour.

Hon. Misa Telefoni and CEO for the Samoa Tourism Authority are expected to 
return to Samoa on the 24th November 2009.

2. Fono mo le Saogalemu o Taumafa.

Ua faamaonia e le Kapeneta le auai atu o le Afioga i le Minisita, Gatoloaifaana 
Amataga Alesana Gidlow ma le Ofisa Sili o Pulega o le Soifua Maloloina, 
Palanitina Tupuimatagi Toelupe i le Fono Faavaomalo mo le Saogalemu o 
Taumafa lea o le a usuia i Roma, Italia i le aso 16 - 18 Novema 2009.

O le autu o lenei Fono ina ia faataua le totoina ma le maua o taumafa ma le 
faaaogaina mo le soifua lautele aua le soifua lelei o tagata. O le auai atu o le 
Afioga i le Minisita ma le Ofisa Sili i lea Fono, o loo faavae i luga o le manulauti 
tuliloa faatasi a le Ofisa o le Soifua Maloloina ma le Matagaluega o Faatoaga ina 
ia saogalemu taumafa mo tagata soifua.

World Summit on Food Security

Cabinet has approved the participation by the Minister of Health, Hon. 
Gatoloaifaana Alesana Gidlow and Chief Executive Officer of the Ministry of 
Health, Palanitina Tupuimatagi Toelupe of the World Summit on Food Security to 
be held in Rome, Italy on the 16 - 18 November 2009.

The main objective of the Summit is to stress the importance of Food Production 
and Food Safety. The participation of the Samoa Delegation of this Summit is 
founded on the Ministry of Health and the Ministry of Agricultures Mandate for 
Promoting Food Safety of the Public. 

3. Aso ma Itula Faatagaina mo le faatauina o le ava malosi.

Ua faamaonia e le Kapeneta le toe tatalaina o le faatauina o le ava malosi mai le 
itula e 10.00 i le 12.00 i le vaeluaga o le po i po o Aso Faraile ma Aso Toona’i.

O le fuafuaga ua i ai lenei faaiuga e faapea:  
1. O le a faatumauina pea le tapu o loo i ai nei i le itula e 10.00 i le po mai 
    le Aso Gafua seia o’o i le Aso Tofi o vaiaso taitasi.

2. O le Aso Faraile seia oo i le Aso Toonai o vaiaso taitasi o le a tapunia i 
    le itula e 12.00 i le vaeluaga o le po.

3. E taofia le musika o Fale Kalapu i le ta o le 10 i le po mo po uma o le 
    vaiaso.

O lenei faaiuga e le i faigofie ona e fa’i o le naunau o le Faalapotopotoga o 
Falepia ma Fale Kalapu ona ua aafia tulaga o latou tupe maua, a’o le taofiofi foi o 
le Komiti e Pulea le Ava Malosi i le faaauau pea o le tulaga lelei o le saogalemu. 



O lenei tapu na amata mai i le masina o Setema ona o le taumafai e puipui le 
saogalemu i le taimi o le suiga o le itu auala e feoai ai taavale. Peitai na sosoo lea 
ma le mafui’e ma le galulolo, ma faaauau mai ai e oo mai i le taimi nei.

O lenei suiga o le a amata i le Aso Faraile, 13 Novema 2009.

Closing time for selling liquor at Night Clubs.

Cabinet has lifted the curfew for selling liquor from 10pm to 12midnight on 
Friday and Saturday nights only.

The decision states that:
1. The 10pm curfew for selling liquor from Mondays to Thursdays remains.
2. Selling Liquor on Fridays to Saturdays will continue until 12midnight.
3. Night Clubs’ music will stop at 10pm.

The decision was not easy for the Liquor Board because public safety is the 
priority, although the Bar and Nightclubs Association insisted they were facing 
financial hardships.

The September ban continued on till this week. The amendment to this ban will 
come to force on Friday 13th 2009.

5. Tauvaga Judo Ipu o le Lalolagi 2009

Ua i o tatou vaifanua nei au judo mai atunuu eseese o le lalolagi aua le 
faataunuuina o le Tauvaga Judo mo le Ipu o le Lalolagi 2009.

Na manumalo le ofo a Samoa mo le talimalo ai o Samoa mo le tauvaga o le 2009 
ma o le taimi muamua lenei ua faia mai ai i Samoa lenei tauvaga. Sa fuafua e 
faapea e sili atu ale 30 atunuu e auai mai. Ma ua maea foi ona tuuina atu e le malo 
le tupe e $700,000 mo le faatinoga o le talimalo faapea le tapenaga o le au judo a 
Samoa faatasi ai ma le faatinoga o lenei tauvaga. 

O le Aso Lulu, 11 o Novema 2009 na malaga atu ai Ofisa ma au taaalo e tagatagai 
i aoga ma faia se togalaau i Aoga Tulagalua i Lalomanu, Satitoa ma Ulutogia. O 
le Aso Tofi, 12 Novema 2009 e fai ai le sauniga mo le tatalaina aloaia o le 
tauvaga i le Faletaalo Numera 2 (Gym 2) i Faleata i le 6.30pm sosoo ai ma 
faafiafiaga. O le Aso Faraile ma le Aso Toonai, 13 ma le 14 Novema 2009 e 
faatino ai le tauvaga ma taualuga ai loa i le aiga fiafia e faia i le Maota o le 
Kalapu Tapolo i Faleata i le 7 i le afiafi.



2009 OJU Judo World Cup 

Judo teams from all over the world are in Samoa to participate in the Oceania 
Judo Union (OJU) Judo World Cup 2009.

Samoa won the bid to host the Games and this is the first Judo World Cup 
competition to be held in the country. Over 30 countries are expected to 
participate. The Government of Samoa has already presented $700,000 to assist 
the Judo Association of Samoa with their preparations.

  
Teams and officials upon arrival in the country on Wednesday, 11 November 
2009, have visited and planted trees at Lalomanu, Satitoa and Ulutogia Primary 
Schools. The official opening for the Games will be on Thursday 12 November 
2009 at the Faleata Gymnasium 2 at 6.30pm to be followed by local 
entertainments. The tournament will be held on Friday and Saturday, 13-14 
November 2009. 

A Dinner will be held in conclusion of this World Event at the Faleata Golf 
Course on Saturday evening.

